
politikkur

Árni Gregersen

Sitandi samgonga hevur 
gjørt ein avrekslista, sum vís­
ir hvat samgongan og lands­
stýrið hava sett sær fyri at 
fremja í valskeiðnum.

Verður hugt at listanum 
er nakað framt, okkurt er 
í gongd og sumt er als ikki 
byrjað.

Her fara vit at hyggja at tí, 
sum er framt, og tí sum enn 
ikki er byrjað, nú vit nærkast 
endanum á valskeiðnum. Í 
dag eru tað avrikini hjá løg­
mansskrivstovuni og fíggjar­
málaráðnum.

Av teimum 49 punktunum 
á avrikslistanum eru 18 
framd, 27 eru í gongd og fýra 
er onki gjørt við.

Ógvuliga ovarlaga á list­
anum er vakstrarætlanin fyri 
Føroyar raðfest. Sambært 
landsstýrinum so hevur 
vinnumálaráðið framt fleiri 
av átøkunum, sum ætlanin 
var at gjøgnumføra.

Vakstrarætlanin skal mill­
um annað marknaðarføra 
Føroyar sum ferðamanna­
land. Eitt annað punkt er 
at fáa útlendskar reiðarar 

at skráseta skip teirra í FAS 
skrásetingini.

Granskarasetrið var eisini 
eitt punkt. Granskarasetrið 
var sett á stovn  31. mai 2013.

Eitt annað punkt, sum 
hevur fingið høga raðfesting 
er útbúgvingin í Føroyum.

Har vísir landsstýrið á, at 
stórar broytingar eru gjørd­
ar og víst verður fyrst og 
fremst á breytaskipanina í 
gymnasialu skipanini.a Eisini 
er nýggj yrkisnámsbreyt sett 
í verk. Tað var í august 2013.

Arbeiðsfremjandi 
tiltøk
Ætlanin var, tá ið samgongan 
var skipað, at skipa fyri ar­
beiðsfremjandi tiltøkum.

Lógarpakkin um arbeiðs­
fremjandi tiltøk kom í gildi 1. 
januar 2013.

Á uttanríkisøkinum var 
ætlanin at fáa betri samband 
við donsku og norðurlendsku 
sendistovurnar kring heim, so 
føroyingar kunnu brúka tær.

Løgmansskrivstovan hev­
ur avtalu við danska uttan­
ríkisráðið um, at sendiumboð 
Føroya virka út frá donskum 
sendistovum. Løgmansskriv­

stovan hevur somuleiðis 
samstarvsavtalu á uttan­
ríkisøkinum við Ísland, m.a. 
um starvsvenjing. 

Møguleiki er fyri at út­
búgva føroyingar á útlendsk­
um sendistovum.

Viðvíkjandi neyðhjálpini, 
so var málsetningurin at 
verða virknari í menningar­
samstarvi. Har sigur lands­
stýrið, at arbeiðið er tillagað 
og gjørt meira rationelt.

Ætlan verður gjørd fyri, 
hvussu vit best gagnnýta 

fyrimunirnar av broyting­
um, sum henda í arktiska 
økinum, og hvussu vit verja 
okkum móti árinum, sum 
standast av nýggjum far­
leiðum í arktiska økinum.

Hetta verður eisini sagt 
vera framt, men kortini verð­
ur bert frágreiðingin og aðal­
orðaskiftið um Arktis talt 
millum úrslitini.

Eitt annað mál, sum 
stendur á listanum er løn til 
landsstýrisfólk. Hetta er ikki 
nevnt í samgonguskjalinum, 

men ein nevnd var sett at 
gera eina útgreining. Hendan 
greiningin  er gjørd og eitt 
uppskot um broytingar í løn­
um og samsýningum er lagt 
fyri tingið.

Landsstýrið skuldi fáa 
pensjónsnýskipanina ígjøg­
num, dagføra ríkisveitingina 
og tryggja, at Føroyar fáa 
ein part av skattinum, sum 
útisiglararnir sleppa undan.

Hesi mál standa øll sum 
framd, men við tí verður 
meint, at samráðingar hava 
verið um málini. Ríkisveit­
ingina er tó gjørd ein trý ára 
avtala við danir um.

Flatskatturin
Á búskaparøkinum er fleiri 
ting framd. Flatskatturin er 
komin og skatting av pen­
sjónum við inngjaldi.

Skattingin av føroyingum, 
sum arbeiða uttanlands er 
eisini gjørd – so ella so.

Barnafrádrátturin er eis­
ini hækkaður við 1000 krón­
um fyri hvørt barn. Hetta er 
eitt mál, sum ikki stóð á list­
anum upprunaliga.

Hetta er tað, sum er hent 
á økjunum hjá løgmansskriv­

stovuni og hjá fíggjarmálaráð­
num.

Hetta manglar
Hjá hesum báðum aðalráð­
um eru eisini nakrar raðfest­
ingar, sum onki er gjørt við.

L ø g m a n s s k r ivs t ova n 
skuldi gera eitt uppskot til 
lóg um uttanríkispolitiskt 
virksemi. Her er onki hent.

Eisini skuldi kannast sam­
an við útflutningsráðnum 
um møguleikar at stovna 
aðrar sendistovur uttanlands. 
Heldur ikki har er nakað hent.

Ætlanin er eisini at dag­
føra revsilógina til føroysk 
viðurskifti, men hetta er ikki 
gjørt. Væntandi fer arbeiðið í 
gongd tá ið rættargangslógin 
er dagførd.

Á listanum hjá fíggjar­
málaráðnum er alt gjøgnum­
ført – ella er í gongd.

Hvussu nógv tíð verður 
at gjøgnumføra áðrenn val­
skeiðið endar, er tó ivasamt.

Hetta var tað, sum fíggjar­
málaráðið og løgmansskriv­
stovan skulu gera.

Vit hyggja meira at av­
rekslistanum í blaðnum 
fríggjadagin.

Avrikslistin hevur 
nógv mál í gongd nú 
valskeiðið endar
Gjøgnumgongdin av avrikslistanum hjá samgonguni vísir, at lang er eftir á mál við fleiri málum

Løgmaður hevur nøkur 
mál eftir at loysa

Tað hevur landsstýrismað­
urin við fíggjarmálum eisini

Nógv mál eru eftir at loysa, skal avrikslistin verða avgreiddur. Tíðin rennur undan hjá samgonguni


